
TURIZM XAVFSIZLIGINI TA'MINLOVCHI HUQUQIY

Annotatsiya. Ushbu maqolada turizm va uning xavfsizligini ta’minlash borasidagi xalqaro va milliy
qonunchilik tahlili va tasnifi keltirilgan hamda qonun hujjatlarining o‘ziga xos jihatlari, tartibga solish
boyicha imperativlik xususiyatlari yoritilgan. Muallif turizm va uning xavfsizligiga oid qonun hujjatlarini
tasniflash barobarida turizm xavfsizligi tushunchasiga milliy huquqiy ta’rif shakllantirilmaganligiga
urgu beradi, shuningdek, mazkur turizm xavfsizligi tushunchasiga huquqiy ta’rif belgilanishi
qonunchilikning mazkur sohasi rivoji va istigboli belgilanishida muhim ekanligini ta’kidlaydi. Maqolada
xavfsiz turizm sohasini tartibga solishda xalqaro va milliy qonunchilik tizimini toifalarga bo‘lgan holda
tahlil qilish lozimligi, bunda asosiy e’tibor xalqaro huquqning umume'’tirof etilgan qoidalariga muvofiq
holda qonunchilikni shakllantirish muhim ahamiyat kasb etishi borasidagi fikrlar tahlil qilingan.
Tadqiqotda analiz, sintez, induksiya, deduksiya, qiyosiy-huquqiy tahlil kabi metodlar qo‘llangan.
Shuningdek, tadqiqot ishida ilg‘or xorijiy tajriba, ilmiy-nazariy qarashlar, milliy va xorijiy olimlarning
fikrlari o‘rganilgan. Buning natijasi o‘laroq, “xavfsiz turizm” atamasiga mualliflik ta’rifi shakllantirilib,
qonunning tegishli bandlariga ushbu ta’rif asosida o‘zgartirish va qo‘shimchalar kiritish borasidagi taklif
ishlab chiqilgan.

Kalit so‘zlar: xavfsiz turizm, normativ-huquqiy hujjat, milliy qonunchilik, xalgaro huquqiy hujjat,
konvensiya, deklaratsiya, xalqaro pakt, xalqaro universal hujjat, xavfsiz turizmni ta’minlash.

AHAJIN3 N K/IACCUPUKALIUA ITPABOBBIX AKTOB,
OBECIIEYMBAKOIIUX BE3OITACHOCTDb TYPU3MA

TypcyHoBa Ca6uHa PaBmaHOBHa,
CaMOCTOSITEJIbHBIN COMCKATE/b Y HUBEPCUTETA
061ecTBeHHOM 6e3omacHOCTH Pecny6inku Y36eKkucTaH

AHHOmayus. B daHHOU cmambe npedcmasseH aHAAU3 U Kadccudukayus mexicdyHapodHO2o
U HAyuUoHA/bHO20 3aKoHodamesbcmea 0 mypu3me U e2o 6e30nacHocmu, 8 Komopoll ocsewjaromcsi
cneyuguueckue acnekmsl 3aKOHO0AMeEAbCMBA, 0COGEHHOCMU e20 UMNEepamu8HOCMU 8 pe2yAupo8aHuUl.
Aemop, 2080psi 0 Kaaccugukayuu 3akoHodame1bcmea 0 mypusme u e2o 6e30nacHocmu, nodyepkKusaem,
Ymo HAayuoHA/bHO-NPAagosoe onpedeseHuUe NOHSAMUS 0 6e30NACHOCIMU Mypusma He CPopMyAUPOBaHO.
Takoce noduepkusaemcsi 8ajxcHOCMb YCMAHOB/AEHUS NPABOBO20 OnpedeqeHUs] NOHAMUS Mypucmckol
6esonacHocmu 6 paszeumuu U onpedeseHuu nhepcnekmue O0dHHOU c@epvl 3akoHodamesbcmea. B
cmambe yKasbleaemcsi 0 Heob6xodumocmu aHaAu3a cucmemvl MexCOyHaApoOH020 U HAYUOHA/JAbHOZ20
3akoHodameabcmea 8 pez2yauposaHuu cgepvl 6e30nACHO20 Mypu3ma Nho Kamez0pusiM, Npu 3mMom
OCHOBHOe B8HUMAHUe yde/slemcsl 8axcHocmu @GopMupo8aHusi 3akoHodamesbcmea 8 coomeemcmeuu
C 06WenpuHAMbIMU HOpMamu mexcdyHapodHo20 npasa. B uccsaedosaHuu uchosv3osanucs makue
Memodbl, KaK aHA/AU3, CuHmes, UHJYKYus, 0dedykyusi, CpABHUME/AbHO-Npasoeoll aHaau3. Takxce 6

uccaedosamesbckoll pabome uzyyeH nepedosoli 3apybexcHblll onbim, HaQy4HO-meopemuveckue 832/170bl,
MHEHUSI 0MeYecmeeHHbIX U 3apyOedxcHbIX YUEHbIX, 8 pe3y/bmame 4e2o cPHopMyaupo8aHo asmopckoe
onpedesieHue mepMuHa «6e30NAcHbIl MypusM» U 8blpabomMaHo nPed/a0XHceHuUe 0 8HECeHUU U3MeHeHUll U
donoJiHeHUll 8 coomeemcmayoujue NyHKmbl 3aKOHA HA 0CHO8e 3mo20 onpedeseHusl.

Kawuegoe c/1080: 6e30nacHulli mypusm,

HOpMamMueHblli npasosoli akm,

HAYUOHA/1bHOE

3aK0H00ameabcmao, MexdyHapoOHbll Npasosoll aKkm, KOH8eHYus, dekaapayus, MexcdyHapooHblll
nakm, mexcdyHapoOdHblll yHUBepca1bHblll doKyMeHm, obecneveHue 6e30nacH020 mypusma.

ANALYSIS AND CLASSIFICATION OF LEGAL ACTS ENSURING THE SAFETY OF TOURISM

Tursunova Sabina Ravshanovna,
Independent Researcher of the University
of Public Safety of the Republic of Uzbekistan

Abstract. This article presents an analysis and classification of international and national legislation
on tourism and its safety, which highlights the specific aspects of legislation and the features of its
imperatives in regulation. The author, speaking about the classification of legislation on tourism and
its safety, emphasizes that the national legal definition of the concept of tourism safety has not been
formulated. She also emphasizes the importance of establishing a legal definition of the concept of tourist
safety in the development and determination of the prospects of this area of legislation. The article
analyzes the need to analyze the system of international and national legislation in the regulation of safe
tourism by category while focusing on the importance of forming legislation in accordance with generally
accepted norms of international law. The study used such methods as analysis, synthesis, induction,
deduction, and comparative legal analysis. Also in the research work, advanced foreign experience,
scientific and theoretical views, and the opinions of domestic and foreign scientists were studied, as a
result of which the author’s definition of the term “Safe Tourism” was formulated and a proposal was
developed to amend and supplement the relevant paragraphs of the law based on this definition.

Keyword: safe tourism, regulatory legal act, national legislation, international legal act, convention,
declaration, International Covenant, international universal document, ensuring safe tourism.

Kirish

O‘zbekiston = Respublikasi ~ Prezidenti
Shavkat Mirziyoyev joriy yilning 16-21 ok-
tabr kunlari Samarqandda bo‘lib o‘tgan
Butunjahon turizm tashkiloti Bosh assam-
bleyasining 25-sessiyasida qgator muhim
tashabbuslarni ilgari surdi. Davlatimiz rah-
bari mazkur anjumanda: “Global turizmning
eng dolzarb muammosi - bu turistlarning
kafolatlangan xavfsizlik tizimini ta’'minlash-
dir. Ushbu jarayonlar oqgibatida jozibador va
an’anaviy yo‘nalishlarda turizm salohiyati va
sayyohlar soni keskin pasaymoqda, xavfsiz
turizm uchun doimiy tusga ega bo‘lgan xatar
va tahdidlar ortmoqda, ularning salbiy ta’si-
ri qo‘shni mintaqalarga ham tobora kengroq
targalmoqda, butunjahon madaniy meros
obyektlari va ko‘hna arxitektura yodgor-

liklari vayron qilinmoqda va hatto ayrimlari
yer yuzidan yo‘q bo‘lib ketmoqda. Shu magq-
sadda hozirgi murakkab vaziyatni inobatga
olgan holda, xalqaro turizm sohasida mustah-
kam huquqiy asoslarni kuchaytirish maqgsa-
dida Birlashgan Millatlar Tashkiloti doirasida
Global xavfsiz turizm kodeksini ishlab chi-
qishni taklif etaman”, deya alohida ta’kidladi.

Xavfsiz turizmni ta’'minlash bo‘yicha milliy
gonunchilikni takomillashtirish muhim va
murakkab masala bo‘lib, katta o‘zgartirish va
takomillashtirishni talab etadi. Ayni damda
turizmda xavfsizlikni ta’'minlash masalalari
jiddiy muammo bo‘lib, nazorat qiluvchi or-
ganlarning doimiy e’tiborida bo‘lishini talab
qgiladi.

Turistik yo‘nalishlarni ham, turistlarning
o‘zini ham himoya qilish uchun xavfsizlikning

barcha jihatlarini hisobga olgan holda qoidalar
ishlab chiqish kerak. Huqugbuzarlik, jinoyat
va baxtsiz hodisalarning oldini olish uchun har
tomonlama xavfsizlikni ta'minlash zarur.

Bundan tashqari, milliy qonunchilikni ta-
komillashtirishga yondashuv turizm sohasi-
dagi dolzarb muammolarni tahlil qilish va
rivojlantirishning ustuvor yo‘nalishlarini bel-
gilashga asoslanishi darkor. Yangi vositalar
va xavfsizlik choralarini qo‘llash ushbu jara-
yonning ajralmas qismiga aylanadi.

Material va metodlar

Shunday qilib, davlat turizm jarayon-
larini tartibga solish va ushbu sohaning
barcha ishtirokchilari xavfsizligini ta’min-
lash bo‘yicha samarali choralar ko‘rishi ke-
rak. Shu bois tadqiqot ishida mazkur soha-
ning huquqiy xavfsizligini ta’'minlash bilan
bog‘liq yuzaga kelayotgan muammolar, tu-
shunmovchiliklar va boshqa inobatga olinishi
lozim bo‘lgan qoidalar tahlil gilingan. Mavzu-
ni yoritishda qiyosiy-huquqiy tahlil, kuza-
tish, umumlashtirish, induksiya va deduksiya
metodlari qo‘llanildi.

Tadqiqot natijalari

O‘zbekiston Respublikasi Prezidentining
2023-yil 11-sentabrdagi '""O‘zbekiston -
2030" strategiyasi to‘g'risida"gi PF-158-sonli
Farmonida:

xorijiy turistlar sonini 15 millionga, ichki
sayyohlar sonini 25 millionga, ziyorat turizmi
bo‘yicha keladigan turistlar sonini 3 million
nafarga oshirish;

xususiy investitsiyalarni jalb qilish hisobi-
ga respublikada 30 ta yirik turizm klasterla-
rini tashkil etish, mehmonlar o‘rinlari sonini
kamida 2 barobarga oshirish, togli hudud-
larda 25 ta dor yo‘llari qurish, turizm mahal-
lalari sonini 175 taga yetkazish;

turizm xizmatlari eksportini 5 milliard
dollar, tibbiyot va ta’lim turizmi eksportini
yiliga 1,5 milliard dollarga yetkazish kabi dol-
zarb vazifalar belgilangan.

Biroq turizmning barcha afzalliklariga qa-
ramay, sayyohlar xavfsizligini ta'minlash aso-
siy muammolardan biri bo‘lib golmoqda.

YURISPRUDENSIYA

Bunga biz yaqin vaqt oralig‘ida ijtimoiy
tarmoglarda shov-shuvga sabab bo‘lgan ikki
holatni misol keltirishimiz mumkin. Birin-
chi holatda niderlandiyalik sayyohlik blogeri
Tom Grondning “Afrosiyob” tezyurar poezdi
konduktoriga poezddagi o‘rnini VIP joyga al-
mashtirish uchun 15 dollar miqdorida pora
bergani aks etgan video tarqalgan bo’lsa,
oradan hech gancha vaqt o‘tmasdan “Tosh-
kent-Andijon” poezdida qulayroq joyga
ko‘chgan turkiyalik sayyohning videosi tar-
galdi. Videoda u poyezd xodimiga 100 ming
so‘m (8,20 AQSh dollari) miqdorida pora ber-
ganini ma’lum qilgan. Ikki holat ham mam-
lakatimizning turizm jozibadorligiga jiddiy
ta’sir ko‘rsatadigan vaziyatlar hisoblanadi.

Shu sababli ham mamlakatimizda xavf-
siz turizmni ta’'minlash bo‘yicha ma’'mu-
riy-huquqiy chora-tadbirlarning ishlab chiqi-
lishi, ixtisoslashgan organlar va xizmatlar-
ning tashkil etilishi, sayyohlik obyektlarida
monitoring va nazoratni amalga oshirish,
huqugni muhofaza qilish tizimini takomil-
lashtirish, sayyohlarni samarali xabardor qi-
lish, xalqaro tashkilotlar va boshqa davlatlar
bilan hamkorlik qilish - bularning barchasi
O‘zbekistonga kelayotgan sayyohlar uchun
xavfsiz va mehmondo‘st muhit yaratishga
xizmat qiladi [1].

Yuqorida Kkeltirilgan turizm bilan bog'liq
huquqiy masalaga kompleks ravishda e’ti-
bor berilmasa, uning rivojlanishi va mam-
lakatimizning turizm jozibadorligiga salbiy
ta’sir ko‘rsatishi mumkin.

Jahon sayyohlik tashkiloti (UNWTO) to-
monidan qo‘llanadigan “Global tinchlik in-
deksi” (Global Peace Index)da mamlakatlar
hududda mojarolar mavjudligi, qo‘shni mam-
lakatlar bilan munosabatlari, jinoyatchilik
darajasi, xavfsizlikning ta’'minlanganligi ho-
lati kabi 23 ta mezon bo‘yicha tasniflanadi.
Jumladan, “2023-yil uchun dunyodagi eng
xavfsiz davlatlar sifatida birinchilikni Islandi-
ya, Daniya, Irlandiya egallagan bo‘lsa, turist-
lar borishi tavsiya etilmaydigan eng xavfli
mamlakatlar tarigasida Afg‘oniston, Yaman,

Suriya, Iroq, Ukraina ko‘rsatilgan” [2]. Bu
dunyo hamjamiyati uchun turistlarning shax-
siy xavfsizligini ta’'minlash, ularning hayoti,
sog'lig'i, mol-mulkini muhofaza qilish, turizm
obyektlarida jamoat xavfsizligi va tartibini
saqlash, turizmni rivojlantirishga to‘sqinlik
gilayotgan g'ovlarni bartaraf etish, xavfsiz
turizmni ta’'minlash sohasini takomillashti-
rish dolzarb ekanligidan dalolat beradi.

Mamlakatimizning ham mazkur “Global
tinchlik indeksi”da yetakchi o‘rinni egallashi,
yurtimizning turizm jozibadorligini oshirish
va shu yo'l bilan iqtisodiy barqarorlikka ijo-
biy ta’sir etishda sohani huquqiy ta’minlash
hamda xalqaro huqugning umume’tirof etil-
gan qoidalarini implementatsiya qilish dol-
zarb ahamiyat kasb etadi.

Professor V.S. Chetverikovning fikri-
cha, “Boshqaruvning asosiy belgilaridan biri
uning magqsadi, vazifalari va funksiyalarining
huquqiy tartibga solinishidir” [3, 512-b.].
Q.A. Saitqulov esa “Har qanday faoliyatning
huquqiy tartibga solinganligi, birinchidan,
uni tashkil etish tartibini mustahkamlasa, ik-
kinchidan, vakolatli subyektlar faoliyatining
asosiy vazifalarini belgilab, mas’uliyatini os-
hiradi” [4, 123-b.], deb ta’kidlaydi.

Huqugqiy asoslarning jamiyat hayotiga qay
darajada mosligi va amal qilishini kuzatib
borish xavfsiz turizmni ta’minlashning me-
xanizmlarini doimiy ravishda takomillash-
tirish, shuningdek, ushbu sohani monitoring
qilish - mazkur jarayonni samarali ta’min-
lash imkonini beradi. Shu sababli ham uni
ta’'minlashga doir faoliyatni huquqiy tartibga
solish muammolarini tadqiq etish kechiktirib
bo‘lmas vazifa hisoblanadi. Mazkur jarayonda
asosiy e’tibor qonun hujjatlari o‘rtasida yuza-
ga kelgan kolliziya va muammolarni aniglash
hamda huquqiy bo‘shliglarni bartaraf etishga
qaratilmog'i lozim.

Respublikamizda xalgaro  huquqgning
umum e’tirof etilgan qoidalari ustunligi tan
olinishi, shuningdek, normativ-huquqiy huj-
jatlarni ularni qabul qiluvchi subyektlarning
vakolat doirasiga ko‘ra, mazkur hujjatlarning

yuridik kuchi hamda ahamiyatiga qarab klas-
sifikatsiya qilish bo‘yicha [5, 582-b.] xavfsiz
turizmni ta’'minlashning huquqiy asoslarini
quyidagi ikki yirik guruhga ajratib o‘rganish
va tahlil qilish maqsadga muvofiqdir: birin-
chisi - xalqaro huquq normalari, ikkinchisi -
milliy gonunchilik hujjatlari.

1. Xalgaro huquq normalari. Hozirda
shaxsning turizm sohasidagi huquqlarini ka-
folatlash borasida xalqaro standartlar ishlab
chiqilib, amalda qo‘llanayotganligini e’tirof
etish lozim. Tadqgiqot natijalari xavfsiz tu-
rizmni ta’'minlash faoliyatini tartibga soluv-
chi ushbu xalgaro normativ hujjatlarni (ta’sir
doirasini inobatga olgan holda) shartli ra-
vishda quyidagi ikki asosiy guruhga ajratish
imkonini bermoqda:

- xalqaro universal hujjatlar;

- bevosita xavfsiz turizmni ta’minlash faoli-
yatini tartibga soluvchi hujjatlar.

Xalgaro universal hujjatlar xalqaro tash-
kilotlar va dunyo mamlakatlari doirasida-
gi hujjatlar bo‘lib, muayyan sohada vujudga
kelgan muammolarni hal qilish uchun dav-
latlarning o‘zaro hamkorligini amalga oshi-
rish shakllaridan hisoblanadi [6, 175-b.].
O‘zbekiston Respublikasi tomonidan rati-
fikatsiya qilingan, turizm munosabatlariga
daxldor bo‘lgan mazkur toifadagi hujjatlarga
quyidagilarni kiritish mumkin:

a) Inson huquqlari umumjahon deklaratsi-
yasi;

b) Jahon turizmi bo'yicha Manila deklarat-
siyasi;

d) Xalgaro fuqaro aviatsiyasi to‘grisidagi
konvensiya;

e) Fuqarolik va siyosiy huqugqlar to‘grisida-
gi xalgaro pakt.

Bevosita xavfsiz turizmni ta’minlash faoli-
yatini tartibga soluvchi xalqaro hujjatlar tu-
rizm sohasiga doir munosabatlarni tartibga
solishda muhim ahamiyatga ega. Qayd etish
lozimki, mazkur hujjatlar davlatlar o‘rtasida-
gi o‘zaro hamkorlikni (tashkiliy-huquqiy yor-
dam ko‘rsatish) ta’'minlashni nazarda tutadi.
Bundan tashqari, xalqaro tashkilotlar faoli-

yati davomida turizm masalalariga oid bir
qator muhim hujjatlar qabul qilingan. Tahlil
etilayotgan toifadagi asosiy hujjatlar qatori-
ga quyidagilarni kiritish mumkin:

— Turizm Xartiyasi. Ushbu xalqaro ahami-
yatga molik hujjat davlatlarni profilaktika va
himoya choralari orqali tashrif buyuruvchi-
lar va ularning mulkiy xavfsizligini ta’'min-
lashga chaqiradi. Buning uchun: gigiyena
va tibbiy xizmatlardan foydalanishning eng
yaxshi sharoitlarini ta’'minlash; shuningdek,
yuqumli kasalliklar va baxtsiz hodisalarning
oldini olish; turizmdan fohishalik maqsadi-
da foydalanish uchun har qanday imkoniyat-
ning oldini olish; turistlar va mahalliy aholini
himoya qilish maqgsadida giyohvandlik vosi-
talaridan noqonuniy foydalanishning oldini
olish chora-tadbirlarini kuchaytirish; turist-
larga ma’'muriy-huquqiy xizmatlar, shuning-
dek, konsullik muassasalari vakillaridan tez-
kor foydalanishni ta’'minlash hamda ularni
ichki va tashqi umumiy aloqa vositalari bi-
lan ta’'minlash; mahalliy aholining tranzit va
vaqtincha bo‘lish joylarida urf-odatlarini tu-
shunishlari uchun shart-sharoitlar yara-
tish maqsadida turistlarni xabardor qilishga
ko‘maklashish zarur [7].

— Turistik axloq kodeksi. Turizm kodeksi
Turizm Xartiyasining ajralmas qismi bo'lib,
chet ellik sayyohning tashrif buyurgan mam-
lakatdagi huquq va majburiyatlarini birlashti-
radi. Bu O‘zbekiston Respublikasining “Tu-
rizm to‘g'risida”gi Qonunida o‘zining man-
tigly davomini topdi. To‘liq xavfsizlik mas-
alalariga bag‘ishlangan Turizm kodeksining
XIII moddasi sayyohlarga xavfsiz xizmatlar
ko‘rsatish qoidalari va normalari, turistik
sayohatlar paytida ularning xatti-harakatla-
rini belgilaydi [8].

— Turizm bo'yicha Gaaga deklaratsiyasi
(Gaaga, 1989-yil, 10-14-aprel). “Turistik ras-
miyatchiliklarni soddalashtirish hamda sayo-
hatlarni osonlashtirish davlatlarning ham in-
dividual, ham jamoaviy turistik sayohatlarni
rivojlantirish va rag‘batlantirish bo‘yicha ke-
lishilgan siyosati va harakatlari”dir [9].

YURISPRUDENSIYA

— Turizm xavfsizligi va sayohat xavfini ka-
maytirish bo'yicha Estersund deklaratsiyasi.
Estersund deklaratsiyasida “Turizm xavfsiz-
ligi va sayohat paytida xavfni kamaytirish
bo‘yicha [ xalgaro konferensiya natijalari
asosida sayyohlik xavfsizligi va sayohat pay-
tida xavfni kamaytirish maqgsadida gabul
gilingan. Unga ko‘ra, turizm xavfsizligini
ta’'minlash masalalari baxtsiz hodisalar, ka-
salliklar, yuqumli kasalliklar va epidemi-
yalar, terrorizm, harbiy asoratlar va moja-
rolar, garoqchilik, kriminogen vaziyat va ji-
noyatchilik, giyohvand moddalarni tarqatish
muammolarini oz ichiga olishi kerak. Shu
bilan birga, deklaratsiyada turizm xavfsizli-
gini ta’'minlash va sayohat paytida xavflarni
kamaytirish bo‘yicha vazifa va majburiyatlar
birinchi navbatda, davlat organlari va milliy
turistik ma’muriyat organlariga yuklatilgan
bo‘lib, ular, oz navbatida, turistik jarayon-
ning barcha ishtirokchilari bilan o‘zaro ta’sir
va ishlarni muvofiqglashtirishni ta’minlashi
kerak”ligi alohida ta’kidlangan [10].

— Osaka Mingyillik deklaratsiyasi. Ushbu
deklaratsiya alohida ahamiyatga ega, sababi
deklaratsiyada “Hukumatlar va turizm sohasi
mutaxassislari turistlar uchun xavfsiz muhitni
ta’'minlash uchun barcha choralarni ko‘rish-
lari va turistik markazlardagi xavfsizlik holati
to‘grisida aniq ma’lumotlarni taqdim etishlari
kerak”ligi bayon qilingan [11].

2. Milliy qonunchilik hujjatlari. Turizm
faoliyati to‘g'risidagi qonun hujjatlarining
asosiy mazmuni turizm sohasidagi tadbir-
korlik faoliyatini davlat tomonidan tashkil
etish, turoperatorlar va turagentlar faoliya-
tini huquqiy jihatdan tartibga solish, turistik
mahsulot iste’'molchilari huquglarini himoya
qilishdan iboratdir. Milliy qonunchilik hujjat-
lari 0z o‘rnida ikkiga bo‘linadi: umumiy va
bevosita turizm sohasida xavfsizlikni ta’'min-
lovchi hujjatlar.

Umumiy xususiyatga ega normativ hujjat-
lar turizm sohasida xavfsizlikni tartibga
soluvchi qonunchilik hujjatlaridan iborat.
Bizningcha, turizm sohasidagi umumiy xusu-

siyatga ega normativ hujjatlarni ikki toifaga,
ya’'ni qonun hujjatlari va qonunosti hujjatlari-
ga ajratib tahlil qilish o‘rinlidir.

a) qonun hujjatlari. Respublikamiz hudu-
dida turizm xavfsizligini ta’'minlashdagi eng
asosiy hujjat, bu - 2019-yil 18-iyul kuni gabul
gilingan O‘zbekiston Respublikasining “Tu-
rizm to‘g‘risida”gi yangi tahrirdagi Qonunidir.
Ushbu qonunning qabul qilinishi O‘zbekiston
Respublikasi iqtisodiyotining tarmog'i sifati-
da turizmni rivojlantirishda muhim rol o‘yna-
di. Ushbu normativ hujjat bilan turizm sohasi
ishtirokchilari o‘rtasidagi ijtimoiy munosa-
batlar qonuniylashtirildi, turistik faoliyatni
davlat tomonidan tartibga solish shakllari
va usullari, shuningdek, turizm subyektlari
uchun xulg-atvor qoidalari belgilandi ham-
da xavfsiz turizmni ta’'minlash standartlari
o‘rnatildi.

b) qonunosti hujjatlar. O‘zbekiston Res-
publikasi Prezidentining 2018-yil 6-fevral-
dagi "Kirish turizmini rivojlantirish cho-
ra-tadbirlari to‘g'risida"gi PQ-3509-sonli qa-
rorida turistlarga tezkor yordam ko‘rsatish
uchun yagona gisqa umumrespublika telefon
ragamiga ega bo‘lgan Call-markaz faoliya-
ti autsorsing shartlarida tashkil etilishi bel-
gilangan edi. Shu munosabat bilan 2021-yil
yanvar oyidan O‘zbekiston Respublikasi
Ichki ishlar vazirligi Xavfsiz turizmni mu-
vofiglashtirish boshqarmasining “1173” qis-
qa raqamli Call-markazi oz faoliyatini bosh-
ladi. Turistlarning telefon qo‘ng'iroglarini
qabul qilish va ularga ichki ishlar organlari
vakolatlari doirasida tezkorlik bilan zarur
yordam ko‘rsatishni tashkil etish markaz-
ning asosiy vazifalari hisoblanadi. Call-
markaz zamonaviy axborot-kommunikatsiya
uskunalari bilan jihozlangan bo‘lib, Toshkent
shahri, Toshkent, Buxoro, Samarqand, Sur-
xondaryo, Qashqadaryo va Xorazm viloyatlari
[IB, Markaziy IIB huzuridagi turizmni ta’min-
lash hududiy boshqarmalarining navbatchilik
bo‘linmalariga ulangan.

O‘zbekiston Respublikasi Prezidentining
2018-yil 16-martdagi "2018-2019-yillarda

Samargand viloyatida turizmni yanada ri-
vojlantirishga doir qo‘shimcha chora-tad-
birlar to‘grisida"gi PQ-3609-sonli garoriga
muvofiq, xorijiy va mahalliy turistlarning
Samargand viloyatida qolish muddatlarini
uzaytirish maqsadida Samarqand viloyati-
dagi turistlarga xizmat ko‘rsatishga ixtisos-
lashtirilgan umumiy ovqatlanish shoxobcha-
lari, klublar, ko‘ngilochar va boshga shunga
o‘xshash muassasalarning soat 00:00 ga ga-
dar faoliyat ko‘rsatishi va xavfsizlikni ta’'min-
lash yuzasidan tegishli choralarni ko‘rib (ku-
zatuv kameralarini o‘rnatish, xavfsizlikni
ta'minlovchi xodimlar yollash), ovqatlanish
shoxobchalari, klublar, kongilochar va bosh-
ga shunga o‘xshash muassasalarning "Tourist
friendly" talablariga rioya etgan holda, uzluk-
siz faoliyat yuritishini tashkil etish hamda
ularning tasdiglangan tartibi va ro‘yxatini Sa-
marqand viloyati hokimligining rasmiy inter-
net sahifasi va boshqa manbalarga joylashti-
rish kabi vazifalar belgilangan.

Turizm sohasida xavfsizlik bilan bog'liq
masalalarni bevosita tartibga soluvchi norma-
tiv-huquqiy hujjatlar:

— O‘zbekiston Respublikasi Prezidenti-
ning 2019-yil 6-martdagi "Transport va tu-
rizm obyektlarida jamoat xavfsizligini ta’'min-
lashning samarali tizimini joriy etishga oid
qo‘shimcha chora-tadbirlar to‘grisida"gi
PQ-4229-sonli garoriga muvofiq, Toshkent
shahar Ichki ishlar bosh boshqarmasi, Tosh-
kent va Surxondaryo viloyatlari ichki ishlar
boshgarmalari tuzilmalarida xavfsiz turizm-
ni ta’minlash boshgarmalari tashkil etildi.
Boshqarma faoliyatining asosiy yo‘nalishlari
etib bevosita turizm namoyishi obyektlari va
infratuzilmasi hududlarida jamoat tartibini
saglash, huqugbuzarliklarning barvaqt oldini
olish va jinoyatchilikka qarshi kurashish so-
hasida ichki ishlar organlari xizmatini sama-
rali tashkil qilish, ichki ishlar organlarining
xavfsiz turizmni ta’'minlash borasidagi faoli-
yatiga axborot-texnik jihatdan ko‘maklashish,
ular o‘rtasidagi o‘zaro muvofiglashtirilgan
hamkorlik ustidan gat’iy nazorat o‘rnatish va

turizm namoyishi obyektlari va infratuzilma-
si hududlarida kriminogen vaziyatni tizimli
tahlil qilish, turistlarga nisbatan sodir etiladi-
gan huqugbuzarliklar sabablari va sharoit-
larini aniqglash hamda ularni bartaraf etish
yuzasidan manzilli chora-tadbirlarni amalga
oshirish belgilangan.

Yuqorida aytilganlarning barchasi turizm
sohasida xavfsizlikni ta’'minlovchi ma’mu-
riy-huquqiy mexanizmlar bo‘lib, uning O‘z-
bekiston Respublikasining huquqiy tizi-
mida, turizm faoliyatiga oid qonunchilikda,
O‘zbekiston Respublikasining milliy xavfsizlik
tizimida va xalqaro turizm xavfsizligi tuzil-
masida oz o‘rnini belgilaydi, ushbu institut-
ning tashkil etilishi, faoliyati va rivojlanishiga
ta’sir etuvchi omillarni ochib beradi.

Yurtimizning turizm jozibadorligi be-
vosita soha statistikasi bilan mezonlanadi.
Mamlakatimizga 2022-yilda 5232 774 nafar
sayyoh tashrif buyurgan bo‘lib, eng yuqori
ko‘rsatkichlar quyidagi davlatlar hisobiga
to‘g'ri keladi [12]:

- Qozog'iston - 1551 774;

- Tojikiston - 1447 826;

- Qirg'iziston - 1 356 857;

- Rossiya Federatsiyasi - 567 725;

- Turkiya - 75 559.

Yuqoridagi tahlillarga asoslanib, shuni
aytish mumkinki, turizm faoliyatini ma’'mu-
riy-huquqiy tartibga solish sohaviy huquqiy
tartibga solish turlaridan biri hisoblanadi.
Maxsus vakolatli davlat organlari tomonidan
ma'muriy-huquqiy usullar hamda ma'mu-
riy-huquqiy normalarga asoslangan holda,
turizm sohasidagi ijtimoiy munosabatlar-
ni tartibga solish va xavfsizlikni ta’minlash
amalga oshiriladi.

Shunday qilib, bunday tahlil qilish zaru-
rati davlat turizmni boshqarish organlari-
ning vakolatlari va tuzilishini asoslash, ijti-
moiy-iqtisodiy rivojlanishning hozirgi bosqich
talablariga javob beradigan faoliyat shakllari
va usullarini takomillashtirishga qaratilgan
gonun-qoidalar ishlab chiqish amaliyotida yu-
zaga keladigan vazifalar bilan belgilanadi.

Shuningdek, O‘zbekiston Respublikasi-
ning “Turizm to‘g'risida”gi yangi tahrirdagi
Qonuni 35-moddasida “O‘zbekiston Respub-
likasi hududida turistlar va ekskursantlar-
ning xavfsizligi davlat tomonidan kafolatla-
nadi”, deya belgilab qo‘yilgan. Biroq alohida
gayd etish lozimki, ushbu qonun doirasida
“xavfsizlik”, “xavfsiz turizm” tushunchalari
yetarlicha yoritilmagan bo'‘lib, mazkur ta’rif-
ning shakllantirilishi quyidagi asoslarga ko‘ra
dolzarb hisoblanadi.

Xususan, turizm sohasida qonun ijodkorli-
gi va huquqgni qo‘llashning ustuvor yo‘nalish-
laridan biri - bu davlat tomonidan xavf-xatar-
lar va inqirozli vaziyatlarni boshqarish, shu-
ningdek, uning tizimini rivojlantirish masa-
lalarini ko‘plab xorijiy mamlakatlar singari
turizm siyosati darajasida ta’'minlashdir.

Shu bilan birga, tahlil qilinayotgan tu-
shuncha ta’rifi amaldagi qonunchilikda mav-
jud emasligi, o'z navbatida, uning mazmu-
ni hamda amal qilish doirasi (chegarasi)
ni aniqlashtirish, xavfsiz turizm tushuncha-
si, mohiyati va ahamiyatini har taraflama
chuqur tahlil etish zaruratini yuzaga keltira-
di. Zero, har ganday huqugqiy institut singari
xavfsiz turizmning ham ilmiy-nazariy asosla-
rini puxta ishlab chiqish uning amaliyotda
muvaffaqiyatli va samarali ishlashini ta’'min-
laydi.

E.L. Pisarevskiy [13, 128-b.], E.A. Zorina
[14, 23-b.], V.L. Golubeva [15, 12-b.], N.E. Lon-
shakova [16, 24-b.]lar o‘rtasida hozirda xavf-
siz turizm tushunchasiga oid qarashlar shakl-
langan bo‘lsa-da, tadqiq etilayotgan masalaga
nisbatan yagona va umum e’tirof etilgan yon-
dashuv mavjud emas.

Xavfsiz turizmga oid xorij mamlakatlari
gonunchiligiga nazar solinsa, xususan, maz-
kur gqonun sohasida “xavfsiz turizm” tushun-
chasini tahlil qiladigan bo‘lsak, Moldova
Respublikasi qonunchiligida turizm xavfsiz-
ligi tor ma’'noda ifodalangan bo‘lib, unda tu-
ristlarning shaxsiy xavfsizligi bilan bog'liq
masalalar qayd etilgan [17]. Mazkur ta’rif
xavfsiz turizm tushunchasining asosiy faoli-

yat yo‘nalishlaridan kelib chiggan holda
shakllantirilgan bo‘lsa-da, unda xavfsiz tur-
izmni tartibga soluvchi barcha munosabatlar
inobatga olinmagan.

Qirg'iziston Respublikasi qonunchiligi-
da “Xavfsiz turizm deganda, sayohat vaqtida
turistlarning shaxsiy xavfsizligi va ularning
mol-mulki xavfsizligi tushuniladi”, deb bel-
gilangan [18]. Ushbu qonunda davlat, jami-
yat, atrof-muhit muhofazasi yoki xavfsizligi
bilan bog‘liq masalalar chetda qolgan bo‘lib,
ko‘proq turistlarning manfaatlariga e’tibor
qaratilgan.

Belarusiya, Ukraina va Qozog'iston Res-
publikalarining turizmga oid qonunlarida
“turizm xavfsizligi nafaqat turistlarning shax-
siy xavfsizligi, balki jamiyat va davlat xavf-
sizligining ayrim elementlari, shuningdek,
atrof-muhit muhofazasi (keng ma’noda tu-
rizm xavfsizligi)ni ham o'z ichiga oladi” [19].
Shuningdek, Qozog‘iston Respublikasi qonun-
chiligida xavfsiz turizmga jinsiy, mehnat yoki
boshqacha tarzda ekspluatatsiya qilish uchun
foydalanishning oldini olishga garatilgan cho-
ra-tadbirlar majmui sifatida ham qaraladi.

“Turistik faoliyat asoslari to‘g'risida”-
gi Rossiya Federatsiyasi Qonuniga asosan,
“Xavfsiz turizm deganda, turistlarning xavf-
sizligi, ularning mol-mulki xavfsizligi, shu-
ningdek, atrof-mubhit, jamiyatning moddiy va
ma’'naviy qadriyatlariga zarar yetkazmaslik
va sayohat qilishda davlat xavfsizligi” tu-
shuniladi [20].

“Turizmni rag'batlantirish to‘g'risida”-
gi Turkiya Respublikasi qonunida xavfsiz
turizmga “...turistlarning mol-mulki, hayo-
ti xavfsizligidan tashqari, turizm obro‘siga
ta’sir qiluvchi salbiy holatlar”, deya umumiy
ma’'noda yondashilgan [21].

M.V. Sharuyeva turizm xavfsizligini
ta’'minlashning asosiy tamoyillari muam-
moga kompleks yondashuvni belgilovchi
izchillik va erishilgan natijalarni baholash
imkonini beruvchi samaradorlik tamoyili
bo‘lishi kerak, deb hisoblaydi. Uning fikri-
cha, “Turizm xavfsizligi - bu huquqiy, mul-

kiy va shaxsiy nomulkiy, ijtimoiy, axborot va
turizm sohasidagi huquqiy munosabatlar-
ning barcha ishtirokchilarining psixologik
xavfsizligi, shuningdek, sayohat paytida
atrof-muhitga zarar yetkazmaslik, jami-
yatning moddiy va ma’naviy qadriyatlari,
davlat xavfsizligi, shu bilan birga, turizm
xavfsizligini ta’'minlash - bu turizm sohasi-
dagi xavfsizlikka tahdidlarning oldini olish
va zararsizlantirishga qaratilgan turli xil
huquqiy faoliyat turlari, shuningdek, xavf-
sizlik obyektlarining zarur xavfsizlik dara-
jasini yaratish va saqlash bo‘yicha boshqa
choralardan foydalanishdir” [22, 38-b.].

O‘zbekiston Respublikasining “Turizm
to‘g'risida”gi Qonuni 35-moddasida “Turist-
lar va ekskursantlarning shaxsiy xavfsizli-
gi ularning mol-mulki but saqlanishi, atrof
tabily mubhitga, jamiyatning moddiy hamda
ma’naviy qadriyatlariga, davlat xavfsizligiga
zarar yetkazilishining oldini olish ta’'minlani-
shi” ekanligi nazarda tutilgan.

Bizning fikrimizcha, turizmda xavfsizlik
nafaqat turizm sohasi bilan bog‘liq masalalar,
balki shaxslar, ya'ni O‘zbekiston fugaro-
lari, chet el fuqarolari va fuqaroligi bo‘lma-
gan shaxslarning hayoti, ularning mol-mul-
ki, huqugqlari, jamoat tartibi va xavfsizligi,
ekologiya va atrof-muhit, moddiy-madaniy
meros obyektlari va davlat muhofazasi bilan
bog‘lig barcha munosabatlarni qamrab olishi
kerak.

Xavfsiz turizm tushunchasi borasida il-
gari surilgan turli qarashlar mavjudligi,
shuningdek, amaldagi normativ-huquqiy
hujjatlardagi yondashuvlar hamda ularni
qgo‘llash amaliyotini inobatga olib, tadqiqot
magqsadidan kelib chiqgan holda, “Turizm
to‘g'risida”gi Qonunning 35-moddasiga qu-
yidagi ta’rifni kiritish taklif etiladi: “Xavfsiz
turizm - bu turistlarning (ekskursantlar-
ning) hayoti, sog'ligi, mol-mulkining xavf-
sizligi, shuningdek, sayohat paytida jamiyat-
ning ma’naviy, moddiy va milliy qadriyatla-
riga, atrof-muhitga, davlat xavfsizligiga zarar
yetkazmaslik va ushbu qoidalarni buzganlik

uchun javobgarlik belgilovchi huquq norma-
lari bilan tartibga solinadigan mexanizmlar
yig‘indisi”.

Bunda turizm sohasi subyektlarining
shaxsiy xavfsizligi, mol-mulkining daxlsizligi,
huquq va erkinliklarining kafolatlanganligi,
ijtimoiy, tibbiy va huquqiy himoyasi, shu bi-
lan birga, atrof-muhitga, jamiyatning moddiy
va ma’'naviy qadriyatlariga, davlat xavfsiz-
ligiga zarar yetkazilishiga yo‘l qo‘yilmasligi,
O‘zbekiston Respublikasi qonunlari va milliy,
ma’naviy qadriyatlari va urf-odatlariga hur-
mat bilan munosabatda bo‘lishga mas’ulligi
tushunilishi lozim.

Tadqiqot natijalari tahlili

Yuqorida keltirib o‘tilgan tahlillardan ke-
lib chiggqan holda, respublikamizda xavfsiz
turizmni ta’minlashning huquqiy asoslarida
quyidagi o‘ziga xos xususiyatlarni ajratish
lozim.

Birinchidan, xalqaro huqugning umum
e’'tirof etilgan qoidalari va mazkur hujjatlar-
ni klassifikatsiya qilish bo‘yicha xavfsiz tu-
rizmni ta’'minlashning huquqiy asoslarini
ikki yirik guruhga ajratib o‘rganish va tahlil
qilish magsadga muvofiqdir: xalqgaro norma-
tiv-huquqiy hujjatlar va milliy qonunchilik
hujjatlari.

Ikkinchidan, xavfsiz turizmni ta’'minlash
faoliyatini tartibga soluvchi xalqaro norma-
tiv hujjatlarni (ta’sir doirasini inobatga olgan
holda) shartli ravishda ikki asosiy guruhga
ajratib o‘rganish maqgsadga muvofiq: xalqa-
ro universal hujjatlar va bevosita xavfsiz tu-
rizmni ta'minlash faoliyatini tartibga soluvchi
hujjatlar.

Uchinchidan, xavfsiz turizmni ta’minlash-
ning milliy qonunchilik hujjatlari oz o‘rnida
ikkiga bo‘linadi: umumiy va bevosita turizm
sohasida xavfsizlikni ta’'minlovchi hujjatlar.

To'rtinchidan, umumiy xususiyatga ega
normativ hujjatlar turizm sohasida xavfsiz-
likni tartibga soluvchi qonunchilik hujjatlari-
dan iborat bo‘lsa, bevosita turizm sohasida
xavfsizlikni ta’'minlovchi hujjatlarga mazkur
sohani tartibga soluvchi qonunosti hujjatlar
kiradi.

Xulosalar

Yuqoridagi tahlillar asosida quyidagi tak-
liflarni ilgari surish magsadga muvofiq.

Turizmda xavfsizlik nafaqat turizm sohasi
bilan bog'liq masalalar, balki shaxslar, ya’ni
O‘zbekiston fuqarolari, chet el fugarolari va
fugaroligi bo‘lmagan shaxslarning hayoti,
ularning mol-mulki, huquqlari, jamoat tar-
tibi va xavfsizligi, ekologiya va atrof-mubhit,
moddiy-madaniy meros obyektlari va dav-
lat muhofazasi bilan bog'liq barcha munosa-
batlarni gamrab olishi kerak.

Xavfsiz turizm tushunchasi borasida il-
gari surilgan turli qarashlar mavjudligi, shu-
ningdek, amaldagi normativ-huquqiy hujjat-
lardagi yondashuvlar hamda ularni qo‘llash
amaliyotini inobatga olib, tadqiqot magsa-
didan kelib chiggan holda, “Turizm to‘g‘risi-
da”gi Qonunning 35-moddasiga quyidagicha
ta’rif kiritish taklif etiladi: “Xavfsiz turizm -
bu turistlarning (ekskursantlarning) hayoti,
sog‘lig, mol-mulkining xavfsizligi, shuning-
dek, sayohat paytida jamiyatning ma’naviy,
moddiy va milliy qadriyatlariga, atrof-muhit-
ga, davlat xavfsizligiga zarar yetkazmaslik va
ushbu qoidalarni buzganlik uchun javobgarlik
belgilovchi huquq normalari bilan tartibga so-
linadigan mexanizmlar yig‘indisi”.

O‘ylaymizki, ushbu ta’rifning shakllanishi
har gqanday huqugqiy institut singari xavfsiz
turizmning ham ilmiy-nazariy asoslari hamda
uning amaliyotda muvaffaqiyatli va samarali
ishlashini ta’'minlaydi.

